Konstituzio-auzitegiaren 36/2005 epaia, otsailaren 17koa, Galiziako Uharte Atlantikoetako Itsas eta Lurreko Parke Nazionala izendatzen duen 15/2002 Legeari buruzkoa (Estatuko Aldizkari Ofizialean argitaratu zen, 2005eko martxoaren 22ko alean).
a)
Aurrekariak
-
Nork abiarazi duen errekurtsoa: Aragoik (5590/2002 zk.).

-
Zein arauren aurka abiarazi duen errekurtsoa: Galiziako Uharte Atlantikoetako Itsas eta Lurreko Parke Nazionala izendatzen duen 15/2002 Legearen kontra.

-
Arauaren zein zatiren kontra abiarazten den errekurtsoa: 15/2002 Legearen laugarren xedapen gehigarria, Natura-guneak eta Flora nahiz Fauna Basatiak Zaintzearen gaineko 4/1989 Legearen 19.3, 23.5 c), 23.bis.6.c) eta 23.ter.3 artikuluak berritzen baititu.
-
Errekurtsoaren zergatia: Aragoiko autonomia-erkidegoaren iritziz, artikulu horiek urratu egiten dituzte autonomia-erkidego horrek “ingurumenaren” eta “natura-gune babestuen” gaietan dituen eskumenak (Aragoiko Autonomia Estatutuaren 35.1.5 eta 37.3 artikuluak).
b)
Iruzkin-laburpena
1.
Konstituzio-auzitegiak berretsi egiten du epai honetan aurreko 35/2005 epaian emandako ebazpena. Epai hartan, Andaluziak legearen artikulu horien berorien aurka jarri zuen errekurtsoa, eta hara jo baino ez dago. Bi errekurtso horien arteko alde bakarra da Aragoiko autonomia-erkidegoak 23.bis.6.c) artikuluaren aurka ere jo zuela, eta honela dio Konstituzio-auzitegiak horri buruz:
* Lege horren 23.bis.6.c) artikuluak honela dio:
Txostena egitea Erabilera eta Kudeaketako Plan Zuzendariari buruz, haren berrikuspenei buruz eta haren ondorioz Kudeaketako Bitariko Batzordeak proposatzen dizkion plan sektorial espezifikoei buruz.
Arau horrek betearazpen-ahalmenik gabeko txosten bat egiteko eginkizuna esleitzen dio Patronatuari, eta, horrenbestez, Konstituzio-auzitegiaren 194/2004 epaian (7.etik 13.era arteko OJak eta 14. c) OJa) ezarritako eta azaldutako irizpidearen arabera, Konstituzioaren araberakoa da erabat, honako tarteki hau izan ezik: “Kudeaketako Bitariko Batzordeak proposatzen dizkion”.
2.
Ebazpenaren hedadurari buruz, epaiak dio:
Konstituzio-auzitegiaren 195/1998 epaiaren 5. OJan bezala, hemen ere lehen esandakoa esan behar dugu: Konstituzioaren aurkakotzat jotako arau horiek berehala deuseztzat joz gero, leku horrek behar duen ingurumena babesik gabe geratuko litzateke, eta kalte eta nahasmendu larriak eragingo litzaizkieke hor jokoan diren interes orokorrei, finkaturik dauden egoera eta jarduera juridikoei eraginez. Hala, artikulu batzuk Konstituzioaren aurkakotzat jotzeak ez du zertan ekarri behar berehala ezdeustzat jo beharra, ezdeustasuna atzeratu egiten baita autonomia-erkidegoek beren eskumeneko parke nazionalen kudeaketa-modalitateak arautu arte (KAren 194/2004 epaia, 24. OJ).
3.
Amaitzeko, Konstituzio-auzitegiak honako hau erabaki du:
“Hein batean onartzea 5573/2002 zenbakiko konstituzionaltasun-errekurtsoa, Aragoiko autonomia-erkidegoak Galiziako Uharte Atlantikoetako Itsas eta Lurreko Parke Nazionala izendatzen duen 15/2002 Legearen laugarren xedapen gehigarriaren kontra aurkeztutakoa, eta, ondorioz:
1. Konstituzioaren aurkakotzat jotzea, 3. OJan aipatzen diren ondorioekin, honako artikulu hauek: 19.3 artikulua, honela dioen tartekia izan ezik “Parke Nazionalen Erabilera eta Kudeaketarako Plan Zuzendaria autonomia-erkidego bakoitzak onartuko du, nork berea”; 23.5 c); 23.bis.6 c) artikuluaren tarteki hau: “Kudeaketako Bitariko Batzordeak proposatzen dizkion”; 23.ter.3 artikulua, 4/1989 Legearen artikulu hauek, 15/2002 Legearen laugarren xedapen gehigarriak berrituak.

4.
Jorge Rodríguez – Zapata Pérez jaun magistratuaren boto partikularra. Konstituzio-auzitegiaren 35/2005 epaian azaldutako argudio berberak ematen ditu.

